
Жамбыл облысының Талас ауданы Көктал ауылындағы Тәуелсіздік 
көшесі №20 үйде 6.04.2023 жылы сағат 10:00-де «Жамбыл облысында 
110/10 кВ стансасының құрылыс жұмысын Талас ауданы Қызыләуіт 
ауылдық округіндегі Көктал елді мекенінде жүзеге асыру» жобасы 
бойынша ашық жиналыс нысанында қоғамдық тыңдаулар өткізіледі. 

Тыңдауға Zoom платформасында бейнеконференцбайланыс арқылы 
қатысқысы келетін азаматтар үшін сілтеме бойынша өту қажет:

https://us04web.zoom.us/j/76501568124?pwd=s92j3apoDz6GnbM0h
bpuEL1tQvijSV.1 

Конференция идентификаторы: 765 0156 8124 
Кіру коды: Ss6chn
Конференцияға қосылу сұрақтары бойынша 87023282718 

телефонына хабарласу керек.
Тапсырыс беруші – «Новотэкс» ЖШС, 080800, ҚР, Жамбыл 

облысы, Талас ауданы, Қаратау қаласы, Арбатас көшесі, 13 үй, БСН 
160440019155.

Құжаттаманы әзірлеуші – «Барқас» ЖК, Астана қ., Текелі тұйық 
көшесі, 1 Б, 87023282718.

Жергілікті атқарушы орган – Жамбыл облысы әкімдігінің Табиғи 
ресурстар және табиғат пайдалануды реттеу басқармасы, upr.taraz@
zhambyl.gov.kz.

Жоба бойынша құжаттама БЭК https бойынша орналастырылған: //
ecoportal.kz// және ЖАО сайтында https://www.gov.kz/memleket/entities/
zhambyl-tabigat/documents/1?lang=ru.

Қосымша ақпаратты электрондық пошта арқылы алуға болады.
Мекенжайы: 29012009@list.ru телефон нөмірі: 87023282718.

Ескертулер мен ұсыныстар мына мекенжайлар бойынша 
қабылданады: ecoportal.kz, upr.taraz@zhambyl.gov.kz.

«Т.И.Батуров атындағы Жамбыл ГРЭС-і» АҚ
келесі тауарларды сатып алу бойынша ашық 

тендер өткізу туралы хабарлайды:
№1 лот «Жылу алмастырғыштар және салқындатқыштар»
№2 лот «Аспаптар»
№3 лот «Электрқозғалтқыш  және трансформаторлар»
Сатып алынатын тауар, оны жеткізу орны, мерзімі және де 

тапсырыс берушінің сатып алуға бөлінген сомасы тендерлік 
құжаттамада көрсетілген. 

Тендерлік құжаттама пакетін, тендерлік құжаттама 
пакетінің ақысы төленгені туралы құжатты тапсырғаннан 
кейін, 2023 жылы наурыздың 9 күні сағат 18.00-ге дейін келесі 
мекенжайдан алуға болады: Жамбыл облысы, Тараз қ., ГРЭС, 
№502 кабинет, жұмыс күндері сағат 09.00-ден 18.00-ге дейін 
немесе электрондық пошта бойынша g.ultanbaeva@zhgres.kz.  
Тендерлік құжаттама пакетінің құны 520 теңгені құрайды және 
«Т.И.Батуров атындағы Жамбыл ГРЭС-і» АҚ-ның бухгалтерия 
кассасына немесе «Т.И.Батуров атындағы Жамбыл ГРЭС-і» 
АҚ-ның есеп айырысу шотына төленеді: БИН 971 040 001 407, 
ИИК KZ 066 017 161 000 000 893  «Қазақстан Халық Банкі» 
АҚ   БИК: HSBKKZKX 

Әлеуетті жеткізушілер тендерге қатысу үшін тендерлік 
өтінімдерін конвертке салып, «Т.И.Батуров атындағы Жамбыл 
ГРЭС-і» АҚ-ның мекенжайына тапсырады: 080005, Жамбыл 
облысы, Тараз қаласы, Солнечная көшесі, №104У-ғимараты, 
ГРЭС, №502 кабинет.

Тендерлік өтінімдерді тапсырудың түпкілікті мерзімі: 2023 
жылы наурыздың 9 күні сағат 18.00-ге дейін.

Тендерлік өтінімдер салынған конверттер 2023 жылы 
наурыздың 10 күні сағат 11.00-де ашылады.

Әлеуетті жеткізуші өкілінің жеке құжаты мен тендерлік 
құжаттама пакетінің көшірмесін алуға және тендерге қатысуға 
өтінім беруге арналған сенімхаты немесе оның нотариалды 
расталған көшірмесі міндетті түрде болуы қажет. 

Қосымша ақпарат пен анықтамаларды 8(7262)439772, 
439770 телефондары бойынша алуға болады.

ЖАМБЫЛ ОБЛЫСЫ ӘКІМДІГІНІҢ ДЕНСАУЛЫҚ САҚТАУ 
БАСҚАРМАСЫ Жамбыл аудандық орталық ауруханасының 
БАЙҚАУ КЕҢЕСІ «Жамбыл облысы әкімдігінің денсаулық сақтау 
басқармасы «Жамбыл аудандық орталық ауруханасының» шаруашылық 
жүргізу құқығындағы мемлекеттік коммуналдық кәсіпорнының бас 
дәрігері(1 бірлік) лауазымына конкурс жариялайды.

КӘСІПОРЫННЫҢ АТАУЫ: «Жамбыл облысы әкімдігінің 
денсаулық сақтау басқармасы Жамбыл аудандық орталық 
ауруханасының» шаруашылық жүргізу құқығындағы мемлекеттік 
коммуналдық кәсіпорны.

ОРНАЛАСҚАН  ЖЕРІ: Жамбыл облысы, Жамбыл ауданы, Аса 
ауылы, Абай көшесі,  №102 В, тел: 8/72633/41912, ұялы телефон: 
87081068577, электрондық пошта: zhambul_8686@mail.ru

КӘСІПОРЫН БАСШЫСЫНЫҢ НЕГІЗГІ ЛАУАЗЫМДЫҚ 
МІНДЕТТЕРІ:

Денсаулық сақтау ұйымының өндірістік, қаржы-шаруашылық 
қызметіне басшылық жасайды, қабылданатын басқарушылық 
шешімдерге, ұйым мүлкінің сақталуы мен тиімді пайдаланылуына, 
сондай-ақ қаржы-шаруашылық қызметінің нәтижелеріне жауапты 
болады.

Ұйым қызметінің саясатын, стратегиясын және оны іске асыру 
тетігін айқындайды. Көрсетілетін диагностикалық, емдеу және 
профилактикалық көмектің тиімділігі мен сапасын одан әрі арттыруға, 
көрсетілетін қызметтердің сапасы мен бәсекеге қабілеттілігін арттыруға 
бағытталған персонал жұмысының жаңа ұйымдастырушылық 
нысандары мен әдістерін енгізуді және қолданыстағыларын жетілдіруді 
қамтамасыз етеді.

Ұйымның құрылымдық бөлімшелерінің тиімді өзара іс-қимылын 
қамтамасыз етеді, олардың іс-қимылдарын көрсетілетін медициналық 
қызметтерді дамытуға және жетілдіруге бағыттайды.

Сыбайлас жемқорлыққа қарсы заңнаманың сақталуына және өз 
тарапынан және оған бағынышты тұлғалардан сыбайлас жемқорлық 
көріністеріне жол бермеу бойынша шаралар қабылдауға дербес жауапты 
болады.

Ұйымды білікті кадрлармен қамтамасыз ету, олардың кәсіби 
білімі мен тәжірибесін ұтымды пайдалану, өмір мен денсаулық үшін 
қауіпсіз еңбек жағдайларын жасау, ұжымда қолайлы психологиялық 
ахуал қалыптастыру жөнінде шаралар қабылдайды. Ұйым қызметін 
талдау және оның жұмысының көрсеткіштерін бағалау негізінде ұйым 
жұмысының нысандары мен әдістерін жақсарту бойынша қажетті 
шараларды қабылдайды. Әлеуметтік әріптестік қағидаттары негізінде 
ұжымдық шартты әзірлеуді, жасасуды және орындауды, еңбек тәртібін 
сақтауды қамтамасыз етеді, қызметкерлердің еңбек уәждемесін, 
бастамасы мен белсенділігін дамытуға ықпал етеді.

Санитариялық-эпидемиологиялық жағдайларды зерделеу және 
бағалау жөніндегі жұмысты үйлестіреді, адам денсаулығына қолайсыз 
әсер етудің басым факторларын айқындайды. Санитариялық-
эпидемиологиялық жағдайды жақсарту бойынша пәрменді шаралар 
қабылдайды.

Гигиеналық және эпидемияға қарсы іс-шаралардың жүргізілуін, 
санитариялық ережелер мен нормалар мен гигиеналық нормативтердің 
сақталуын жедел және зертханалық-аспаптық бақылауды және 
қадағалауды ұйымдастырады.

Ұйым қызметінде, оның ішінде қаржы-шаруашылық басқару, шарттық 
және қаржылық тәртіпті нығайту, әлеуметтік-еңбек қатынастарын реттеу 
мәселелерінде медициналық этика, заңдылық талаптарының сақталуын 
қамтамасыз етеді.

Қызметкерлерді жұмысқа қабылдауды және жұмыстан босатуды 
жүзеге асырады. Жеке және заңды тұлғалармен келісімшарттар, 
мәмілелер жасайды. Өз құзыретіндегі мәселелер бойынша барлық 
қызметкерлер үшін міндетті өкімдер мен бұйрықтар шығарады.

Ұйымды мемлекеттік органдарда, ұйымдарда және сотта білдіреді. 
Медициналық этиканың, ішкі еңбек тәртібі талаптарының, аспаптарды, 
жабдықтар мен механизмдерді техникалық пайдаланудың орындалуын, 
өртке қарсы қауіпсіздік пен қауіпсіздік техникасының, санитариялық-
эпидемиологиялық режимнің сақталуын қамтамасыз етеді. Ұйымның 
уақтылы есептілігін қамтамасыз етеді.

К О Н К У Р С Қ А  Қ А Т Ы С У Ш Ы Л А Р Ғ А  Қ О Й Ы Л А Т Ы Н 
ТАЛАПТАР:

«Денсаулық сақтау» дайындық бағыты бойынша жоғары білім және 
«Қоғамдық денсаулық сақтау», «Денсаулық сақтау менеджменті» 
мамандығы бойынша қайта дайындық туралы куәлік және (немесе) тиісті 
мамандық бойынша біліктілік санаттарын беру туралы куәлік; немесе 
«Денсаулық сақтау» дайындық бағыты бойынша жоғары білім және 
(немесе) «Бизнес, басқару және құқық»; немесе жоғары оқу орнынан 
кейінгі «Денсаулық сақтау» білім беру бағыты бойынша білім және 
(немесе) «Бизнес және құқық»; немесе МВА executive немесе full time 
дәрежесі; денсаулық сақтау саласындағы менеджер сертификатының 
болуы; денсаулық сақтау саласындағы басшылық лауазымдардағы 
жұмыс өтілі кемінде 3 жыл;

медициналық қызметті (дәрігерлік практиканы) жүзеге асыру үшін - 

кәсіби құзыреттерінің болуы: дәрігердің біліктілігіне (бейіні бойынша) 
бірінші (жоғары) біліктілік санатына қойылатын жалпы талаптарға 
сәйкестігі, клиникалық практикаға жіберу үшін маман сертификаты.

КӘСІБИ БІЛІКТІЛІГІ:
Білу керек, Қазақстан Республикасының 1995 жылғы 30 тамыздағы 

Конституциясы, Қазақстан Республикасының 1994 жылғы 27 
желтоқсандағы Азаматтық кодексі, Қазақстан Республикасының 2015 
жылғы 23 қарашадағы Еңбек кодексі, Қазақстан Республикасының 
2020 жылғы 7 шілдедегі «Халық денсаулығы және денсаулық сақтау 
жүйесі туралы» Кодексі, Қазақстан Республикасының 2014 жылғы 5 
шілдедегі «Әкімшілік құқықбұзушылық туралы» Кодексі, Қазақстан 
Республикасының 2015 жылғы 4 желтоқсандағы «Мемлекеттік сатып 
алу туралы» заңы, Қазақстан Республикасының 2015 жылғы 18 
қарашадағы «Сыбайлас жемқорлыққа қарсы іс-қимыл туралы» заңы, 
Қазақстан Республикасының 1997 жылғы 11 шілдедегі «Қазақстан 
Республикасындағы тіл туралы» заңы; қазіргі заманғы басқару 
қызметінің стратегиялық және ұйымдастырушылық аспектілері; 
денсаулық сақтау ұйымдарының жоспарлы-экономикалық және 
қаржылық қызметінің негіздері; басқарудың экономикалық әдістері 
және ұйым қызметін талдау; медициналық қызметтер нарығының 
конъюнктурасы; денсаулық сақтаудағы адам ресурстарын басқарудағы 
үздік тәжірибелер; халық денсаулығының жай-күйін сипаттайтын 
статистиканы, өлшемшарттар мен көрсеткіштері; отандық медицинаның 
заманауи ғылыми жетістіктері; денсаулық сақтауды басқарудағы үздік 
халықаралық тәжірибе; еңбек қауіпсіздігі және еңбекті қорғау, өндірістік 
санитариялық және өртке қарсы қауіпсіздік қағидалары мен нормалары; 
төтенше жағдайлар кезінде қызметті ұйымдастыру.

Конкурс Қазақстан Республикасы Денсаулық сақтау министрінің 2020 
жылғы 27 мамырдағы «Денсаулық сақтау саласындағы байқау кеңесі 
бар шаруашылық жүргізу құқығындағы мемлекеттік кәсіпорынның 
атқарушы органының немесе алқалы атқарушы органы басшысының 
функцияларын жеке-дара жүзеге асыратын басшының бос лауазымына 
конкурс өткізу қағидаларын бекіту туралы» № ҚР ДСМ-58/2020 бұйрығы 
негізінде өткізіледі.

Конкурсқа қатысу үшін қажетті құжаттар осы хабарландыру ресми 
бұқаралық ақпарат құралдарында немесе денсаулық сақтау саласындаға 
уәкілетті органының, тиісті саланың уәкілетті органының (жергілікті 
атқарушы органның) интернет-ресурстарында жарияланған күннен 
бастап күнтізбелік  15 (он бес) күн ішінде мына мекенжай бойынша 
қабылданады: Жамбыл облысы, Жамбыл ауданы, Аса ауылы, Абай 
көшесі,  №102 В, тел: 8/72633/41912, ұялы телефон: 87081068577, 
электрондық пошта: zhambul_8686@mail.ru

Мынадай құжаттарды ұсынуы тиіс:
1. Конкурсқа қатысу туралы өтініш.
2. Еркін нысанда  жазылған өмірбаян.
3. Білімі туралы құжаттардың көшірмелері.
4. Еңбек кітапшасының (егер бар болса) немесе еңбек шартының 

көшірмесі, қабылдау және еңбек шартын тоқтату туралы бұйрықтан 
үзінді көшірме не еңбек өтілін растайтын басқа құжат.

5. «Денсаулық сақтау саласындағы есепке алу құжаттамасының 
нысандарын бекіту туралы» Қазақстан Республикасы Денсаулық сақтау 
министрінің міндетін атқарушы 2020 жылғы 30 қазандағы №ҚР ДСМ-
175/2020 бұйрығымен бекітілген (Нормативтік-құқықтық актілерді 
мемлекеттік тіркеу тізілімінде № 21579 болып тіркелген) 075-е нысан 
бойынша денсаулық жағдайы туралы анықтама.

6. Қазақстан Республикасы Бас прокуратурасының Құқықтық 
статистика және арнайы есепке алу жөніндегі комитетінің соттылығы 
жоқ екендігі туралы анықтама.

Конкурсқа қатысуға ниет білдірген адамдар конкурсты жариялаған 
Кәсіпорынға хабарландыруда көрсетілген электрондық пошта 
мекенжайына құжаттарды қабылдау мерзімі аяқталған күнге дейін 
электрондық түрде құжаттарды ұсынады.

Құжаттардың түпнұсқалары әңгімелесу басталар алдында бір сағат 
бұрын кешіктірмей ұсынылады. Оларды ұсынбаған жағдайда ол адам 
әңгімелесуден өтуге жіберілмейді.

Конкурсқа қатысушы оның білімі, еңбек өтілі, кәсіби даярлығы 
туралы қосымша ақпарат бере алады (біліктілігін арттыру туралы 
құжаттардың көшірмелері, ғылыми дәрежелер мен атақтар беру, ғылыми 
жарияланымдар, сондай-ақ алдыңғы жұмыс орнынан ұсыныстар және 
т.б.).

КОНКУРСТЫҢ ӨТЕТІН КҮНІ: конкурсқа қатысуға үміткер 
тұлғалардың құжаттарын қабылдау бұқаралық ақпарат құралдарында 
конкурс өткізу туралы хабарландыру жарияланған күннен бастап 
күнтізбелік он бес күн өткеннен кейін аяқталады.

КОНКУРСТЫҢ ӨТЕТІН ОРНЫ: Жамбыл облысы, Жамбыл 
ауданы, Аса ауылы, Абай көшесі,  №102 В.

Конкурсқа жіберілген үміткерлер Конкурс Қазақстан Республикасы 
Денсаулық сақтау министрінің бұйрығымен белгіленген тәртіпте 
әңгімелесуден өтеді.

Осы бос лауазымға орналасқан тұлға үшін көтерме шығындар 
төленбейді, тұрғын үй және өзге жеңілдіктер берілмейді.

1993 жылы күзде университетіміздің 
«Халықаралық қазақ-түрік» аталу 
салтанатында болдым, онда Түркия 
Республикасының Президенті Сүлейман 
Демирелді көрдім. Кейінгі жылдары 
Өкілетті Кеңес төрағасы Кемал Зейбекпен, 
проректорлар Шериф Акташ, Гюлчин 
ханымдармен, оқытушылар – Неждет 
Албай, Жамал Шафақ, Севда ханымдармен 
бірге жұмыс істедік. Тағы бір түрік тілінің 
оқытушысы – Ашур Өздемир болды. 
Олармен болған, бірге жүрген кездер 
ешқашан ұмытылмақ емес. 

1995 жылы шілде-қыркүйек айларында 
сол кездегі Үкіметаралық Өкілетті Кеңестің 
төрағасы Намық Кемал Зейбек мырзаның 
шақыртуымен екі жарым айдай Анкарада 
іссапармен болдым. Түркістанда танысып, 
достасқан достарым Неждет Албай мен 
Жамал Шафақ мені Ыстамбұлдан ұшақтан 
күтіп алып, ел астанасы (олар Баскент 
дейді) Анкараға алып келді. Екі қала арасы 
төрт сағаттық жол екен. Жөн-жоба көрсетіп, 
қаланы, елді таныстырып, Қазақстанға 
қайтқанымша қастарында алып жүрді. 
Мұнда бауырлас қарашай, қырғыз, өзбек 
ұлттарынан оқытушы-ғалым достар 

таптым. Олар да мені жылы шыраймен, 
жақсы қарсы алды. Әңгімелестік, бірге 
шығармашылық жұмыс істедік. 

Достар мені бірде Гази университетіне 
апарып, аралатып, ондағы әріптестермен 
таныстырды. Мен профессор Ферхат Тамир 
деген ініммен танысып, тез тіл табысып 
кеттім. Ұлты өзбек екен. Кешегі Кеңес 
заманында біз ардақты асылдарымыздың 
бірі – Мағжан Жұмабайды  «Халық жауы» 
деп айыптаған жалған жаладан әлі ақтай 
алмай жүргенімізде Ферхат Тамир Алаш 
ұлының өлеңдерін қазақ, түрік және өзбек 
тілдерінде бастырып шығарып, зерттеген. 
Латын әліппесімен басылған «Мағжан 
Жұмабаев өлеңдері» (Анкара, 1993)  деп 
аталатын көлемі 338 беттік бір кітабын 
маған сыйға да тартты. 

Түркістандағы университетте он жылдай 
жұмыс істедім. Шәкірттерге қазақ тілінің 
ғылыми курстарынан дәріс оқып, тәлім-
тәрбие бердік. Бізде сол кезде «Қазақ тілі 
мен әдебиеті және түрік тілі мен әдебиеті» 
деп аталатын мамандық болды. Онда жыл 
сайын бір топ түрік балалары Түркиядан 
келіп оқыды, көбі жақсы оқыды. 

Өзім куратор болған шәкірттердің ішінде 

төрт түрік баласы – Шабан Айдоғдұ, 
Өмер Ерен, Талип Солақ және Бекир 
Бектемирлер оқуларын қызыл дипломмен 
үздік бітіріп шықты. Тағы бір шәкіртім 
– Уфуқ Тузман дипломдық жұмысын 
ғалым, түркітанушы академик Әбдуәли 
Қайдардың ғылыми жетекшілігімен 
қорғады. Кейін елімізде оқытушылық 
жұмыстар атқарды. Тағы  бір шәкіртім 
– Вехби Башкапан менің жетекшілігімде 
диплом жұмысын қорғады. Ол – 2003 
жылы Түркістандағы «Тұран» баспасынан 
шыққан 32 мыңға жуық сөз бен сөз 
тіркестерін қамтыған, көлемі  637 беттік 
қазақша-түрікше сөздік авторларының 
бірі (Кенан Коч, Аябек Байниязовтармен 
бірге) болды.

Еске алсақ, түрік достар, шәкірттерім 
жайында жақсы естеліктер көп-ақ. Десе де, 
қазіргі болып жатқан жағдайға байланысты  
бауырлас ел – Түркиядағы бауырларымызға, 
жоғарыдағы есімдері аталған, аталмаған 
достарыма,  шәкірттеріме жеке өз 
атымнан, отбасымның атынан және 
Шерхан Мұртаза атындағы халықаралық 
Тараз инновациялық институтындағы 
әріптестерімнің атынан қайғырып, көңіл 
айтамын. Жаратушы Аллам оларға жар 
болсын! 

Алмасбек БЕЛБОТАЕВ,
А.Ясауи атындағы халықаралық 

қазақ-түрік университетінің 
академиялық профессоры, Ш.Мұртаза 

атындағы халықаралық Тараз 
инновациялық институтының 

доценті, филология ғылымдарының 
кандидаты.

«AQ JOL»-дың 
жарнама қызметі

телефон/факс: 8 (7262) 43-32-50

ak-jol-taraz@rambler.ru

Құжаттарды апостильдеу

Біздің де жанымыз ауырды...
АПАТ АЙТЫП КЕЛМЕЙДІ

ЗАҢ ЖӘНЕ ЗАМАН

ХАБАРЛАНДЫРУ
Бос тұрған «Жамбыл облысы әкімдігінің денсаулық сақтау басқармасы 

«Жамбыл аудандық орталық ауруханасы» шаруашылық жүргізу құқығындағы мемлекеттік 
коммуналдық кәсіпорнының бас дәрігері лауазымына конкурс жариялау туралы хабарландыру

23 ақпан, 2023 жыл

Көп сұранысқа ие мемлекеттік қызметтердің бірі — ресми 
құжаттарға апостиль қою. Апостиль — бұл басқа елдегі кез 
келген ресми құжаттың түпнұсқалығын растайтын арнайы мөр. 
Бұл жоғары білім туралы диплом, туу туралы куәлік немесе 
неке туралы куәлік, мұрағаттан алынған көшірмелер және 
басқа да құжаттар болуы мүмкін.

Апостиль қоюды екі тәсілмен жасауға болады – eGov 
порталында немесе ХҚО-да.

Электрондық үкімет порталында қызмет бір жұмыс күні 
ішінде көрсетіледі. Бұл қызметті алу бойынша нұсқаулық:

— Порталда авторизациядан өтіп, &quot;құқықтық 
көмек&quot; бөліміне өтіңіз, содан кейін қызметке онлайн 
тапсырыс беріңіз;

— жолдарды толтырыңыз және апостиль қойылған 
құжаттың скан-көшірмелерін тіркеңіз;

— ЭЦҚ немесе смс-құпиясөз арқылы сұрауға қол қойыңыз;
— Жеке кабинетте Апостиль электрондық мөртаңбасын 

алыңыз  ХҚО-ға жүгінген кезде апостиль ұсынуға өтініш және 
келесі құжаттар болуы қажет:

— жеке куәліктің түпнұсқасы;
— апостиль қоюға жататын құжат;
— бюджетке мемлекеттік баж төленгенін растайтын құжат;
— өкіл жүгінген кезде, нотариалды куәландырылған 

сенімхат;
ХҚО арқылы қызмет көрсету мерзімі — екі жұмыс күні. 

Қызмет құны – 0,5 АЕК.

Раушан САБЕЕВА, 
Тараз қалалық №3 халыққа қызмет көрсету бөлімі 

басшысының орынбасары. 

Түбі бір түрік бауырларымыз бүгінде ауыр күндерді бастан кешуде. 
Оны жан-жүрегімізбен сезінеміз. Жасыратыны жоқ, жағымсыз хабарды 
алғаш естіген сәтте төбемнен жай түскендей болды. Себебі, 1993 жылдан 
Түркістан қаласындағы Қожа Ахмет Ясауи атындағы халықаралық қазақ-
түрік университетінде студенттерге қазақ тілі пәнінен доцент қызметінде 
дәріс бердім. Кейін тарих-филология факультеті деканының орынбасары, 
одан соң университетте дайындық бөлімінің меңгерушісі болып қызмет 
атқардым. Мұнда оқу орны ашылғаннан университет басшылығында да, 
дәрістер беруде де түрік ағайындардан бірталай оқытушы-профессорлар 
жұмыс істеді. Көбімен араласып, достасып та кеттік.


